
Самарқанд вилоят адлия  бошқармаси Хўжалик бўлими тўғрисида

НИЗОМ

I. Умумий қоидалар
Хўжалик бўлими (бундан кейинги ўринларда Бўлим деб юритилади) Самарқанд вилоят адлия бошқармасининг (кейинги ўринларда Бошқарма деб юритилади)  таркибий тузилмаси бўлиб, бўлим ўзининг фаолиятида бевосита бошқарма бошлиғига бўйсунади. Бошқарма бошлиғининг буйруғига мувофиқ бўлим бўйсунуви ўринбосарларидан бирига юклатилиши мумкин.

II. Хўжалик бўлими мудирининг вазифалари ва функциялари

3. Бўлимнинг  асосий вазифаларига қуйидагилар киради:

Бошқарма ва муассасаларининг моддий-техник таъминлашни ташкил этиш, уларнинг хўжалик фаолияти юзасидан назоратни амалга ошириш. 

4. Хўжалик бўлими бошлиғи ўзига юклатилган вазифаларни бажариш учун қуйидаги функцияларни амалга оширади:

Бошқарма марказий аппарати бўлинмалари ва қуйи идоралардан тушган билдиргиларга асосан хўжалик молларини холисона ва ҳар томонлама ажратилишини таъминлайди, улар бўйича қонун ҳужжатларига мувофиқ чоралар кўради;

Бошқарма ва қуйи идоралар ходимларининг моддий ва ижтимоий таъминоти тўғрисидаги таклифларни ишлаб чиқади;

Бошқарманинг хўжалик фаолиятини ташкиллаштириш ва юритиш ишларини амалга оширади;

Бошқарманинг тегишли бино ва иншоотлар, уларга тегишли ҳудудларни тоза ва озода сақлаш, ободонлаштириш ишларини олиб боради, коммунал хизмат кўрсатиш ишларини ташкиллаштиради, бошқарманинг мол-мулкининг ишлатилиши, сақланиши ва ҳисобдан чиқарилишининг қонунийлигини таъминлайди ва бошқа хўжалик ишлари билан шуғулланади;

Бошқарма биносининг алоқа, электр энергия, газ, иссиқ ва совуқ сув тармоқларини доимий ва сифатли, техника хавфсизлиги қоидаларига риоя қилган ҳолда ишлаб туришини таъминлайди ҳамда бошқа хўжалик-маиший хизматларни бажаради;

Бошқарма балансида мавжуд бўлган хизмат автомашиналарининг техник аҳволини ўрганади, автотранспорт воситаларини таъмирлаш ишларини ташкил этади ва уларнинг хизматга тайёргарлигини таъминлайди, автотранспорт воситаларини белгиланган миқдорда ёнилғи билан таъминлаш чораларини кўради, йўл кўрсатгичлари тамғаси созлигини ҳамда ёнилғи сарфланишини назорат қилади, автотранспорт воситаларини тегишли ходимларга бириктириш бўйича далолатномаларни, йўл варақаларини ва бошқа ҳужжатларни расмийлаштиради, имкониятдан келиб чиқиб, автомашиналарнинг автотураргоҳда сақланишини таъминлайди; 

Бошқарма ва унга тегишли бўлган бинолар ҳамда ҳудудлардан мақсадли фойдаланишни, белгиланган тартибда уларни ижарага беришни таъминлайди;

Бошқарма биносида эвакуация қилиш тартибини ишлаб чиқади ва уни тегишли жойларга осиб қўйилишини таъминлайди;

Хизмат кўрсатувчи ходимлар (ҳайдовчилар, фаррошлар ва бошқа) ишини ташкил қилади ва назоратни амалга оширади;

Бошқарма омборидаги моддий бойликларнинг лозим даражада сақланишини таъминлайди;

Бошқарма балансидаги бинолар, техника, жиҳоз (мебель) ва бошқа товар-моддий бойликларни ҳисобга олиш, ҳисобдан чиқариш, саноқдан ўтказиш (инвентаризация) ишлари устидан умумий назоратни амалга оширади.
Бошқарма ва унинг тизимига кирувчи идоралар биноларини, шу жумладан давлат нотариал идоралари, ФХДЁ органларини капитал қуриш ва таъмирлаш чораларини кўриш бўйича бошқарма бошлиғига таклифлар киритади. Қурилиш, таъмирлаш ишларининг бориши юзасидан назоратни таъминлайди.
Хўжалик бўлимидаги ўз ваколатлари доирасида бошқа вазифа ва функцияларни ҳам амалга ошириши мумкин.

III. Бўлимнинг ҳуқуқлари ва жавобгарлиги

5. Бўлим ўз зиммасига юкланган вазифалар ва функцияларни бажариш учун қуйидаги ҳуқуқларга эга:

Бошқарма тизимидаги давлат нотариал идоралари ва ФХДЁ бўлимларининг хўжалик ишлари фаолиятини текширади, таҳлил қилади ва натижаси юзасидан таклифлар киритиш;

бошқарма ходимларининг моддий бойликлардан оқилона фойдаланишни масъул ходимлардан талаб қилиш;

нотўғри фойдаланиш оқибатида моддий бойликларга шикаст етказилганида ёки улар йўқотилганда моддий жавобгар шахсларга нисбатан тегишли чора кўриш учун бошқарма бошлиғига таклиф киритиш.

Бўлим бошлиғи қонун ҳужжатларига мувофиқ бошқа ҳуқуқларга ҳам эга бўлиши мумкин.

6. Бошқарма балансидаги моддий бойликларнинг сақланиши, ишлатилиши, ҳисобини тўғри юритилиши учун масъулдир.

7. Бошқарма балансидаги бинолар, техника, жиҳоз (мебель) ва барча бошқа товар-моддий бойликларнинг сақланиши, ҳисобга олиниши ва ҳисобдан чиқарилиши, саноқдан ўтказилиши (инвентаризация) билан боғлиқ ҳужжатларнинг тўғри тузилишига масъул ҳисобланади.

8. Бўлим ўзига юклатилган бошқа вазифаларнинг самарали бажарилиши учун жавобгардир.

IV. Бўлим  фаолиятини ташкил этиш

9. Хўжалик бўлими бошлиғи бошқарма бошлиғи томонидан лавозимига тайинланади ва лавозимидан озод қилинади.

10. Хўжалик бўлими бошлиғи вазифалар бошлиқ томонидан тасдиқланадиган мансаб йўриқномасига асосан белгиланади.

11. Хўжалик бўлими бошлиғи:

Хўжалик бўлими бошлиғига юклатилган вазифа ва функцияларнинг бажарилиши учун шахсан жавоб беради;

бўлимнинг фаолиятини мувофиқлаштиради;

Бўлим таркибини ҳамда фаолиятини такомиллаштириш бўйича таклифлар тайёрлайди, бўлим фаолиятига оид муҳим масалалар ҳақида Бошқарма раҳбарига мунтазам равишда ахборот беради;

